
Jugendfestsprüche 2024 
 
Bögen 
 
Bahnhofstrasse 
Kebab-Haus 

D Regierig löst de strittig Fall, 
E Kanti gits jetz überall. 
Nur uf ei Frog gönd si nid i: 
Brucht de Aargau so vil Gschiti? 
 

Urban living im Länz isch out. 
Artoz isch bald all about. 
Wohne wie i Züri-Stadt – 
Prislech au, i be ganz platt! 
 

Rudolf-Steiner-Schule 

Es sind weder Wölf no Bäre, 
Wo d Schöfli dezimiere … 
D Chilene, di tüend sich leere, 
Au wenn si fusioniere. 
 

Schüeler als Container-Cargo: 
Was seit ächt de Remo Largo?  
Obwohl eigentli jede weiss, 
Das isch doch en Sch...marre. 
 

Aavorstadt 
Albani • Südseite 

Z Länzburg chöng mer Biber gseh. 
Doch glaubt mer das nid rächt. 
Die Strossegräbe, ach herjee, 
Sind doch vo Wüehlmüs  – ächt. 
 

S lot mer eifach kei Rueh: 
Händ d Boulüt zwenig z tue? 
D Gräbe tüends uf und zue, 
Uf und zue, uf und zue, … 
 

Migros • Nordseite 

D Fahrzüg chönne nümm passiere, 
Ohni dass sie sech touchiere. 
D Bahnhofstross, seit d Tante Hilda, 
Ghörti eigentli uf Schilda. 
 

D Gsundheits-Chöschte chlättere. 
Nützts, degäge z wättere? 
Besser wär, meh Sport z tribe, 
Dass Lib und Seel gsund blibe. 
 

Burghaldenstrasse 
Restaurant Burghalde • Ziegelrain 

Alles isch hüt hochkomplex, 
Widerstand en Ur-Reflex. 
Bim Strosseplane gits Radau 
Und lang scho vorem Boue Stau. 
 

S Murmeli het ganz vergässe, 
Im Summer weniger z ässe. 
Es haltet nüt vom Abnehwahn, 
Rollt lieber uf de Murmelibahn. 

Ochsen • Parkplatz Seifi 

Anstatt zügig saniere, 
Us Prinzip reklamiere 
Wägem brüchige Schöpfli. 
Furt mit dem alte Zöpfli! 
 

Alli Chinde fahre 
Mit em Seifechare, 
Usser de Fritzli Chrischte – 
De lit under de Chischte. 
 

Römerweg 
Schützenmatte • Adam Touring 

Wo äne goni? 
I weiss es noni … 
En Idee hani: 
Zu Neni und Nani. 
 

Bisch ke Kadett mit Huet, 
Angschthas ohni Muet. 
Tue guet lose: 
Vorwärts marsch, i d Hose! 
 

Kirchgasse 
Stadtbibliothek 

Überall chasch Märli ghöre: 
Kobolde, Feeä tüend betöre. 
Märli chöne – das muesch schnalle – 
Au us eusem Rothus halle. 
 

Lisisch du no – 
Oder verstohsch du scho? 
 

Willener • Vicolo 

Ladefläche wäre z miete: 
Hätte Si öppis z biete? 
Lisme mit Recyclingwatte? 
Töpfere vo vegane Platte? 
 

Euse Landwirtschafts-Chef hett 
D Bure fescht im Griff, ei Wett! 
Statt uf de Stross z protestiere, 
Göhnds uf d Schützi go diniere. 
 

Rathausgasse 
Willener • Asia Take Away 

De Willener het d Gass verlo. 
Drum frog i direkt und salopp, 
Eröffnet jetz d Mafia do 
E Nail- oder e Barber-Shop? 
 

Es chonnt en Ma, 
De het ke Unterhose a. 
Er wott in Willener-Meier, 
Er frürt a sini … Nase. 
 

Hirschen • Beldona 

Informiere, informiere, 
Statt im Gheime nur regiere. 
Wüsse wämmer, was si dänke, 
Und au wi si d Stadt wänd länke. 
 

Es isch eifach zimli bitter, 
I stoh vorem Absperr-Gitter. 
Villicht lis i spöter doch no: 
Si mache i d Stross es Loch do … 
 



 

Ortsbürgergemeinde Lenzburg    www.lenzburg.ch/ortsbuerger 
Ortsbürgerkulturkommission    Ernst Baumann Seite 3/6 

Leuengasse 
Seite Kronenplatz 

Uff, sie stoht die BNO. 
Acht Johr hets duret, jänuso. 
Drum chömmer ohni Warte 
D Revision grad starte. 
 

De Platz bi de Chrone 
Isch e Hitzezone. 
Drum schmilzt uf dr Terrasse  
Im Summer d Ärdbeer-Glace. 
 

Stapferhaus 
Gegenüber Bahnhof 

D Usstellig «Natur» isch verbi. 
Bald wird «Gsundheit» es Thema si. 
Bim Start wird do es Schof grase – 
Eis mitere schwarze Nase. 
 

Brunnen 
 
Amtshausbrunnen 

I eusem alte Näscht 
Hets hür bsunderi Gäscht! 
 
Altersheimbrunnen 

Tuet d AHV meh Gäld usgüsse, 
Chönemer s Läbe dopplet gnüsse. 
 
Begegnungsbrunnen 

Tiktok, Whatsapp, Instagram – 
Euses Sozialprogramm. 
 
Brünggelbrunnen 

Steigarte adee, 
Golfrase – o weh, 
Bluemewise – juhe! 
 
Au Imbeli 
Und Admiral 
finde d Vilfalt 
kolossal. 
 

Chlausbrunnen 

Jugetfescht 
Hörstation 
 
Cholerabrunnen 

Egal ob jung oder alt, 
gnüssed s Wasser, so chalt! 
D Brunnedeko isch reduziert, 
demit ere nüt passiert. 
 
Ellsworthbrunnen 

De Jugend blüeit  
e schöni Zuekunft! 
 
Kronenplatzbrunnen 

50 Johr Sonne, Schnee und Sturm: 
Happy Birthday Esterliturm! 

Güggelbrunnen 

De Güggel rüeft: «Oh holy shit – 
Öbs ächt Schwarzschnabelhüehner git?» 
 
Moritzbrunnen 

Langsam Freischare! 
Do wird nur 20 gfahre! 
 
(Thema: Manöver) 
 
Muschelbrunnen 

Wenn ich s Jugetfescht tue plane, 
Dänk ich immer zerscht a d Bahne. 
 
Museumsbrunnen 

Die Sag vom Ma, wo weiss, 
De Hushalt macht mer ohni Gheiss. 
 
(Thema: Sagenzauber) 
 
Ochsenbrunnen 

Es goht mänge i d Wält, 
Und er isch det elei … 
Am Jugetfescht aber 
Do ziehts jede hei! 
 
Römerwegbrunnen 

S Gfecht grotet hür us de Fuege, 
D Freischare tüend Tschutte luege. 
 
(Thema: Fussball-EM 2024) 
 

Schwanenbrunnen 

Rugele mit de Chugele: 
S Museum machts eus vor. 
Über eusi Bahn 
Freut sich au dr Schwan. 
 
Sodbrunnen Ziegelacker 

Länzburg? I gseh nur no Löcher. 
Was händs ächt no im Köcher? 
 
Spittelbrunnen 

S Wirtshus het si im Schild, 
De Charly ufem Chopf, 
D Bierfläsche ufem Hals 
Und de Süfer im Chopf. 
 
(Thema: Krone) 
 
Steinbrüchliwegbrunnen 

Hey Schloss, don't stop the party, 
Uf die nächschti warti ... 
 
Warteckbrunnen 

Isch de Bahnhof de mol glunge, 
Stohn ich i dr grüene Lunge. 
 
Widmebrunnen 

Hüt bin i wider bluemig 
Und farbefroh dekoriert, 
aber scho bald wird vor mir 
wider saniert und planiert. 

Baustellensprüche 2024 
 
Boustelle, nüt as Boustelle 
 
Biber oder Wüehlmüs 

Z Länzburg chöng mer Biber gseh. 
Doch glaubt mer das nid rächt. 
Die Strossegräbe, ach herjee, 
Sind doch vo Wüehlmüs  – ächt. 
 
D Biber äffe no 

D Bouerei nimmt e keis Änd 
A de Strosse und im Gländ. 
Au d Biber sind am Haue, 
Tüend gli de Aabach staue. 
 
Planigsversäge 

D Bahnhofstross het mer saniert – 
Doch ehrlich, wer het das kapiert. 
S Auto stockt, de Bus blockiert: 
Wer het de Plan nur usstudiert? 
 
Versetzti Cherzeträger 

D Bahnhofstross irritierti nid, 
Stiende d Mäschte i Reih und Glied. 
 
Schildbürgerstreich 

D Fahrzüg chönne nümm passiere, 
Ohni dass sie sech touchiere. 
D Bahnhofstross, seit d Tante Hilda, 
Ghörti eigentli uf Schilda. 
 

Böse, böse Individualverchehr 

A dr Bahnhofstross bim Kap 
Wirds bim Chrüze zimli knapp. 
«Worum?», muesch di nid froge: 
S isch für d Autofahrer z ploge! 
 
Länzburg cha sech meine 

Picadilly? – isch silly, 
Elysée? – isch passé. 
Aber de Prachtstrosse-Star 
Isch euse Bahnhof-Boulevard. 
 
Es harzet immer no bim Bahnhof 

Äntli fertig mit Warte: 
Am Bahnhof chönntes starte. – 
Schön wärs! S git det kei Durchbruch, 
Jetzt macht au d Stadt no Ispruch. 
 
Isprüch als Ur-Reflex 

Alles isch hüt hochkomplex, 
Widerstand en Ur-Reflex. 
Bim Strosseplane gits Radau 
Und lang scho vorem Boue Stau. 
 
Au än LKW het Ross, isch aber keis 

Liebi Ammerswilerstross 
Mer reise nümm per Ross. 
Du bisch z schmal, im Fall! 
Bus und LKW bruche mer all! 

Ke Nochwuchsplanig bi de Nager 

D Strossebenutzer sind recht baff: 
Wüehlmüs grabe i ihrem Kaff. 
Si vermehre sich wie Ratte, 
Verhüte söttes bim Begatte. 
 
Boues no en U-Bahn? 

Länzburg? I gseh nur no Löcher. 
Was händs ächt no im Köcher? 
 
Spoti Information (oder gar keini) 

Es isch eifach zimli bitter, 
I stoh vorem Absperr-Gitter. 
Villicht lis i spöter doch no: 
Si mache i d Stross es Loch do … 
 

Eis Unglück chunnt sälte elei 

D Boustelle setze mi matt, 
Au de Velopneu isch platt. 
Am Bahnhof wartet s Stahlross. 
S längt mer nid wäg dem Chaos. 
 
Die wehrhaft Juget irrt umenand 

Über Loch, Stock und Stei: 
Finde d Kadette so wider hei? 
 
Kes Wunder durets so lang 

S lot mer eifach kei Rueh: 
Händ d Boulüt zwenig z tue? 
D Gräbe tüends uf und zue, 
Uf und zue, uf und zue, … 
 
 

(Die Baustellensprüche befinden sich bei der Bushaltestelle an der Bahnhofstrasse.) 
 


